
1. Tilskotsbrevet frå Helsedirektoratet 

Undervisningssjukeheimen i Buskerud har fått basistilskot over statsbudsjettet for 2010. For å sikre nasjonal spreiing av dei ulike satsingsområda, har Helsedirektoratet denne gongen  peika på enkeltområde for kvar undervisningssjukeheim som har særleg nasjonal overføringsverdi. Helsedirektoratet legg difor føringar og ber Ål bu- og behandlingssenter – undervisningssjukeheimen i Buskerud nytte basistilskotet til følgjande planlagte prosjekt i følgje FoU-planen:

· Demensomsorg

· Vidareføre arbeidet med ressursgruppe innan rehabilitering

· Vidareføre arbeidet med førebygging og behandling av underernæring

· Vidareføre arbeidet med NOKLUS

· Kvalitetssikre praksisperiodar ved oppstart av omsorgsteneste for studentar, elevar og lærlingar

· Medikamenthandtering. Utvikle modell for samarbeid med tilsynsfarmasøyt.

I tillegg skal undervisningssjukeheimen ha ei særskilt oppgåve knytta til nettverksbygging i eigen kommune og eige fylke.   
2. Stor ABC- aktivitet i Buskerud
16 kommunar i Buskerud deltek nå i opplæringsprogrammet Eldreomsorgens ABC og Demensomsorgens ABC. Samla har programmet i Buskerud 320 aktive deltakarar. Av desse er mellom 10 og 20 % utan helsefagleg utdanning.
Fleire kommunar er i startgropa og planlegg oppstartseminar hausten 2010.

3. Nasjonalt kompetansesenter med nytt opplæringstilbod
Nasjonalt kompetansesenter for aldring og helse inviterer deltakarar i Eldreomsorgens ABC som ikkje har formell helse- og sosialfagleg utdanning til ei opplæringspakke som kan føre fram til fagbrev og autorisasjon som helsefagarbeidar.
Studietilbodet er heilt nytt og er utvikla på oppdrag frå Helsedirektoratet.

Les meir om opplæringstilbodet på kompetansesenteret si heimeside: www.aldringoghelse.no.

4. Erfaringsportalen www.demensinfo.no
Portalen www.demensinfo.no er nå opna.  Nettstaden har som mål å informere om og inspirere til gode, tilrettelagte tenestetilbod. Nettstaden skal vera ein erfaringsbank. Her finn du døme på tilbod til personar med demens og deira pårørande. Her finn du òg forskingsrapportar, reportasjar, bøker og dokument om aktuelle tema.
Nasjonalt kompetansesenter for aldring og helse skal drifte nettstaden på oppdrag frå Helsedirektoratet.

5. Erfaringskonferansen 5. mai 2010
I Buskerud fylke har 9 kommunar teke del i Nasjonalt kompetansesenter sitt utviklingsprogram i demensomsorg. Utviklingsprogrammet har utvikla modellar innan pårørandeskule, diagnostisering og utredning, dagtilbod og interkommunalt samarbeid i demensomsorga. 

Undervisningssjukeheimen i Buskerud (Ål Bu- og behandlingssenter) i samarbeid med Undervisningshjemmetjenesten i Buskerud (Drammen kommune) og Fylkesmannen i Buskerud gjennomførte ein erfaringskonferanse på Statens Hus 5. mai. Evalueringa viste at det er stort behov for møteplassar der ein kan dele eigne prosjekt og erfaringar med andre, bli kjende med kva som skjer i demensomsorga i nabokommunar, få fagleg påfyll og tid til drøfting. Konferansen fekk svært god evaluering og deltakarane oppfordra til at tilsvarande konferanse vert gjennomført 1-2 gonger i året.
Les programmet, forelesningar og innleiingane på heimesida til undervisningssjukeheimen: www.aal.kommune.no. 
6. Erfaringsdag
Erfaringsdeling 13. oktober. Ål kulturhus.
Undervisningssjukeheimen vil vidareføre ordninga med stimuleringsmidlar til kommunar eller fagpersonar som vil gjennomføre eigne prosjekt innafor satsingsområda til Helsedirektoratet. 
På erfaringsdagen 13. oktober vil vi m.a. presentere prosjekterfaringane frå Øvre Eiker i prosjektet ”Bedre livskvalitet” og ”Flerkulturell kompetanse” og frå Ål med prosjektet ”Taktil stimulering som miljøtiltak for mennesker med demens”. 
Program kjem seinare. 
Vi minner om heimesidene:
Undervisningssjukeheimane i Norge, hovedside: www.undervisningssykehjem.no
Undervisningssjukeheimen for Buskerud: www.aal.kommune.no
Begynn med det som er nødvendig,
fortsett med det som er mulig.
Og plutselig greier du det umulige.
(Frans av Assisi)
God sommar!
Med vennleg helsing
Undervisningssjukeheimen i Buskerud
Kari Rudningen Fossli

